	დასკვნა
სსიპ ,,ლ. საყვარელიძის სახელობის დაავადებათა კონტროლის და საზოგადოებრივი ჯანმრთელობის ეროვნული ცენტრის“  ადმინისტრაციული და სასაწყობე შენობების საპროექტო-სახარჯთაღრიცხვო  დოკუმენტაციის შესახებ.


,,სამედიცინო დაწესებულებათა რეაბილიტაციისა და აღჭურვის“ 2014 წლის სახელმწიფო პროგრამის ასიგნების ფარგლებში საქართველოს შრომის, ჯანმრთელობისა და სოციალური დაცვის სამინისტროსა და შპს „სტუდია 4“-ს შორის 2014 წლის 11 ივლისს გაფორმებული #კ/3504/46 ხელშეკრულების პირობების თანახმად ინსპექტირების ჯგუფის წევრების დავით ცუცქირიძის, ანა გოგბერაშვილის, ნანი მეფარიშვილის და ტარიელ დანელიას მიერ შემოწმებული  იქნა შპს „სტუდია 4“-ის მიერ წარმოდგენილი  სსიპ ,,ლ. საყვარელიძის სახელობის დაავადებათა კონტროლის და საზოგადოებრივი ჯანმრთელობის ეროვნული ცენტრის“ ადმინისტრაციული და სასაწყობე შენობების საპროექტო-სახარჯთაღრიცხვო   დოკუმენტაცია.  ობიექტი მდებარეობს ქ. თბილისში, კახეთის გზატკეცილზე, ალექსეევკის დასახლება-3. 

შემოწმების შედეგად მივიღეთ შემდეგი: 
   ხელშეკრულების საფუძველზე შპს „სტუდია 4“-ს საპროექტო სახარჯთაღრიცხვო დოკუმენტაციის წარმოდგენა ევალებოდა 2014 წლის 28 აგვისტოს. №პ/3504/46/1 ცვლილებით დოკუმენტაციის ჩაბარების თარიღი გადავადდა 2014 წლის 30 სექტემბრამდე. შპს „სტუდია 4“-ის მიერ საპროექტო-საინჟინრო დოკუმენტაცია წარმოდგენილ იქნა 2014 წლის 1 ოქტომბერს, ანუ ორი დღის დაგვიანებით.
    ხელშეკრულების თანახმად  საპროექტო ხარჯთაღრიცხვის სავარაუდო ღირებულება  განსაზღვრული იყო არაუმეტეს 4500000-5000000 ლარით. შპს ,,სტუდიო 4“-ის მიერ კი   წარმოდგენილ იქნა   სახარჯთაღრიცხვო დოკუმენტაცია  ღირებულებით - 9177640 ლარი,  საერთო  ფართზე - 9026 მ2, საიდანაც 526 მ2   არის რელიეფის მახასიათებლისა და კონსტრუქტიული პროექტირების შედეგად წარმოქმნილი მიწისქვეშა ტექნიკური სართული.
  ინსპექტირების ჯგუფის მიერ დეტალურად  შესწავლილ იქნა აღნიშნული საინჟინრო-საპროექტო დოკუმენტაცია. წარმოდგენილი საპროექტო დოკუმენტაცია სრულად შეესაბამება საინჟინრო ტექნოლოგიური და ფუნქციონალური დატვირთვით გათვალისწინებულ მოთხოვნებს.
 მიმწოდებლის მიერ წარმოდგენილი სამშენებლო-სამონტაჟო სამუშაოთა სახარჯთაღრიცხვო ღირებულება  დაკორექტირდა  ინსპექტირების ჯგუფის წევრის ანა გოგბერაშვილის მიერ და შეადგინა 8833815 ლარი (იხილეთ დანართი). აღნიშნულიდან გამომდინარე 1მ2 ღირებულება შეადგენს  978.70 ლარს, რაც შესაბამისობაშია არსებულ საბაზრო ღირებულებასთან. 
 ხელშეკრულების №პ/3504/46  13-ე პუნქტის 13.1 ქვეპუნქტის თნახმად, ხელშეკრულებით ნაკისრი ვალდებულების შეუსრულებლობის შემთხვევაში პირგასამტეხლო შეადგენს სახელშეკრულებო ღირებულების 0,2%-ს ანუ 101000 x 0,2% x 2 = 404 ლარი, რაც ექვემდებარება  შპს „სტუდია 4“-ის მიერ შესაბამის სახაზინო ანგარიშზე ჩარიცხვას. 
ინსპექტირების ჯგუფის წევრები:

საქართველოს შრომის, ჯანმრთელობისა 
და სოციალური დაცვის სამინისტროს 
ადმინისტრაციული დეპარტამენტის
შტატგარეშე თანამშრომელი, არქიტექტორი                                         დავით ცუცქირიძე

საქართველოს შრომის, ჯანმრთელობისა 
და სოციალური დაცვის სამინისტროს 
ადმინისტრაციული დეპარტამენტის
შტატგარეშე თანამშრომელი, ტექნიკურ
მეცნიერებათა დოქტორი                                                                          ანა   გოგბერაშვილი  
                                                                                  
 საქართველოს შრომის, ჯანმრთელობისა 
და სოციალური დაცვის სამინისტროს 
ადმინისტრაციული დეპარტამენტის
შტატგარეშე თანამშრომელი, ტექნიკურ
მეცნიერებათა დოქტორი                                                                          ნანი მეფარიშვილი

სსიპ „ლ.საყვარელიძის სახელობის დაავა-
დებათა კონტროლისა და საზოგადოებრივი
ჯანმრტელობის ეროვნული ცენტრის“
ადმინისტრაციული დეპარტამენტის ტექნიკური 
უზრუნველყოფის სამმართველოს 
მთავარი სპეციალისტი                                                                             ტარიელ დანელია

დანართი 
დასკვნა
ლ. საყვარელიძის სახელობის დაავადებათა კონტროლის და საზოგადოებრივი ჯანმრთელობის ეროვნული ცენტრის ადმინისტრაციული და სასაწყობე შენობების საპროექტო-სახარჯთაღრიცხვო   დოკუმენტაციის შესახებ.
შპს „სტუდია 4“-ის მიერ წარმოდგენილი სსიპ „ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის“ ადმინისტრაციული შენობისა და სასაწყობე მეურნეობის საპროექტო სახარჯთაღრიცხვო დო-კუმენტაცია შესწავლილ იქნა საქართველოში მოქმედი სამშენებლო ნორმებისა და წესების შესაბამისად. რის შესდეგადაც გამოვლინდა შემდეგი: 
მიწის სამუშაოები - ხარჯთაღრიცხვაში ჯამურად მოცემულია 5208მ3 მიწის მოჭრა და გაზიდვა, რომლის ღირებულებამაც პირდაპირ ხარჯში შეადგინა 49228.88 ლარი - 1მ3-ზე 9.45 ლარი (დღგ-ს გარეშე). თბილისის სამშენებლო  მოედნებზე  აღნიშნული სამუშაოების ღირებულების საშუალო მაჩვენებელი შეადგენს 6- დან 7 ლარამდე (დღგ-ს ჩათვლით).  გამომდინარე აღნიშნულიდან მიზანშეწონილია ამ  სამუშაოების ღირებულება დაკორექ-ტირდეს ( 5 208 *( 7-18%)=30894.92 ლარი), რაც ამ დანახარჯებს შეამცირებს                     49228.88 - 30894.92 = 18333.96 ლარით.
 გრუნტის გატანა - მოცემული 7 766.5 მ3 მიწის მოცულობა  მნიშვნელოვნად მაღალია და არ შეესაბამება არცერთ ნორმატიულ და პრაქტიკულად მიღებულ მაჩვენებლებს. გაფხვიერების კოეფიციენტი საშუალოდ 30-35%-ის ფარგლებში მერყეობს. წარმოდგენილი მოცულობის მონაცემი უნდა შეიცვალოს 2800X1,35+1470X1,35=5764.5 მ3.
 ხარჯთაღრიცხვაში მოცემული არმატურის ჩაწერა „არმატურა A1,A3 გაუგებარია! აუცილებელია გამოიყოს გლინულა A1 რამდენია და არმატურა A3 რამდენია. ჩვენ შემთხვევაში ვანგარიშობთ ყველაფერს ა3-ის ღირებულებაზე (უკრაინული წარმოების მასალა) რაც აუცილებლად მშენებლობის დროს გათვალისწინებული უნდა იყოს. რაც შეეხება არმატურის ღირებულებას: ხარჯთაღრიცხვით მოცემულია 1 ტ.არმატურის ღირებულება 1476.38 ლარი. საბაზრო ღირებულება შეადგენს დღგს  გარეშე 1170.85 ლარს. კორექტირების შემდეგ არმატურის ღირებულება პირდაპირ ხარჯებში შემცირდება 12757.57 ლარით.
ასაშენებელი ობიექტის მისამართზე ბეტონის ღირებულება ტრანსპორტირებისა და დღგს ჩათვლით შეადგენს დაახლოებით 115 ლარს (ბეტონის მწარმოებელი -შპს  „მიქსორი“). შესაბამისად წარმოდგენილი ღირებულება 110 ლარი (დღგ-ს გარეშე) მიზანშეწონილია დაკორექტირდეს 97.45 ლარამდე, რის შედეგადაც  (115-18%). ბეტონის ღირებულება  პირდაპირ ხარჯებში შემცირდება 46056.15 ლარით
   მოცემული სახელფასო ანაზღაურება რკ.ბეტონის მონოლითურ სამუშაოებზე ძალიან დაბალია 1 მ3-ზე 38.10 ლარი (საშემოსავლოს ჩათვლით) ჩვენი შეფასებითა და საბაზრო ღირებულებების გათვალისწინებით აღნიშნული სამუშაოების დაახლოებით 1 მ3-ზე უნდა შეადგენდეს 62.5 ლარს საშემოსავლოს, ჩათვლით რაც დაახლოებით ხარჯთაღრიცხვას გაზრდის 89 586 ლარით.
    სხვა მანქანები - ჯამურად მოცემული ღირებულება მისაღებია. 1მ3-ბეტონზე 4.38 ლარი (დღგ-ს ჩათვლით) სხვა  მანქანებში ძირითადად იგულისხმება პომპის მომსახურება, რომელიც საბაზრო ღირებულებას - 1მ3  ბეტონის ყალიბში ჩალაგებისას ზრდის 6-7 ლარით, მაგრამ სწორი გათვლებითა და კარგად დაგეგმვის შემდეგ აღნიშნული ხარჯი შეიძლება 4,38 ლარამდე შემცირდეს.
  ხის მასალისა და საყალიბე ფარის  ღირებულება ( ხარჯთაღრიცხვაში მოცემულია 98224.37 ლარი) ექვემდებარება შემცირებას 54 458 ლარამდე. იქიდან გამომდინარე რომ ძველი საბჭოთა ნორმების გათვალისწინებით 1 მ3 რკ.ბეტონის კონსტრუქციის მონტაჟისათვის (საშუალო მაჩვენებლებით) საჭიროა 0.035 მ3 ხის მასალა. დღევანდელი მდგომარეობით კი პრაქტიკაში გამოიყენება საყალიბე მასალა (ლამინატი), რომელსაც მეტი სამუშაო შესაძლებ-ლობები გააჩნია და ხასიათდება მრავალჯერადი მოხმარებით. ასევე ხარჯთაღრიცხვაში წარმოდგენილი ხის მასალის ღირებულება 480 ლარი (დღგ-ს გარეშე) ძალზედ მაღალია. დღევანდელი საბაზრო ღირებულება 429.45 ლარს არ შორდება.
    სხვა მასალის ღირებულება - მოყვანილი ციფრები არსებული ნორმებისა და წესების  თანახმად მისაღებია.
   სრულიად უადგილოდაა წარმოდგენილი  სამშენებლო ჭანჭიკი და ელექტროდი მონოლითური რკ.ბეტონის სამუშაოების შესრულებისას აღნიშნული ხარჯი რკინაბეტონის სამუშაოებიდან ამოსაღებია, რაც ხარჯთაღრიცხვას 11482.91 ლარით ამცირებს.
კედლების წყობა ბლოკით (პოზიცია: 90; 91; 92): ხარჯთაღრიცხვით მოცემული ციფრები მისაღებია, წარმოდგენილი კოეფიციენტები, სახელფასო გაანგარიშება და მასალების ერთეულის ღირებულებები შეესაბამება საბაზრო მოთხოვნებს.
    მისაღებია აგრეთვე ლიფტების მონტაჟზე და გარე ტერიტორიის მოწყობაზე წარმოდგენი-ლი სამუშაოების ღირებულება.    
 სენდვიჩ პანელების მოწყობის  სამუშაოები: წარმოდგენილი ფასები სავსებით მისაღებია. გარდა სრულიად გაუგებარი „ამწე მუხლუხა სვლაზე 25ტ.მ-დე“ პოზიციისა. ხარჯთაღრიცხვაში აუცილებლად მოხდეს კორექტირება და აღნიშნული დასახელების სამუშაო ამოღებულ იქნას, რაც პირდაპირ ხარჯს შეამცირებს 1614.15 ლარით.
ბლოკის წყობის სამუშაოებში მოყვანილი ღირებულებები და კოეფიციენტები მისაღებია, რომელიც  ემთხვევა საბაზრო ღირებულებებსა და ნორმებით გათვალისწინებულ პირობებს.
   პოზიცია „ღიობებში“; „იატაკები“ , ,,ბრტყელი სახურავი “,  „ შიდა მოპირკეთება“, გარე მოპირკეთება“; „სხვადასხვა სამუშაოები“ მოყვანილი სამუშაოების ღირებულებები მისაღებია, მათ შორის  სახელფასო ანაზღაურება. 
[bookmark: _GoBack]  ხარჯთაღრიცხვაში  მოცემული დროებითი შენობა-ნაგებობების ღირებულება 93.05 ათასი ლარი ყოვლად დაუსაბუთებელია.  ამ ნაგებობის ღირებულება სავარაუდოდ 5-7 ათას ლარს არ უნდა აღემატებოდეს დღგ-ს გარეშე, რაც შემდგომი დარიცხვებით შეადგენს 8560 ლარს.

საერთო ჯამში სამშენებლო -სამონტაჟო  და მოსაპირკეთებელ სამუშაობი დღგს და სხვა დანარიცხების გარეშე მცირდება   245267,05 ლარით, რაც შემდგომი დანარიცხების დამატებით შეადგენს 343825.15 ლარს. ამდენად წარმოდგენილი ხარჯთაღრიცხვა 9177640  ლარიდან მცირდება 8833815 ლარამდე.


საქართველოს შრომის, ჯანმრთელობისა 
და სოციალური დაცვის სამინისტროს 
ადმინისტრაციული დეპარტამენტის
შტატგარეშე თანამშრომელი, ტექნიკურ
მეცნიერებათა დოქტორი                                                                          ანა   გოგბერაშვილი  
                                                                                  
